
“Ako ang Dalan, ang Kamatuoran, ug ang Kinabuhi”
MANWAL SA SEMINARY ALANG SA BAG- ONG TUGON

Si Jesukristo mao “ang dalan, ang kamatuoran, 
ug ang kinabuhi” (Juan 14:6) 

Basaha ang Juan 14:1–6 nga mangita kon giunsa sa 
Manluluwas sa pagsaad nga tabangan kadtong mga 
mosunod Kaniya.

• Unsang mga kamatuoran ang gitudlo sa  
Manluluwas niini nga mga bersikulo?

• Unsa ang gingalan sa Manluluwas sa Iyang  
Kaugalingon diha sa bersikulo 6?

• Unsa ang gitudlo diha kanimo sa matag ngalan 
mahitungod ni Jesukristo ug sa imong relasyon 
Kaniya?

Kon naghimo ka og lista sa daghang mga ngalan 
[title] ug mga tahas ni Jesukristo sa miagi nga leksi-
yon, mahimo nimo kining dugangan sa unsay imong 
nadiskobrehan sa Juan 14. Ang Basahon ni Mormon 
makadugang sa imong pagsabot sa unsay imong 
gitun- an sa Bag- ong Tugon. Basaha ang Mosiah 3:17 
ug hunahunaa kon sa unsang paagi kini nga bersiku-
lo makatabang nato nga mas makasabot sa Juan 14:6. 
Si Presidente Dieter F. Uchtdorf nga kaniadto sakop 
sa Unang Kapangulohan mitudlo:

Gusto sa Dios nga makabalik kamo Kaniya, ug 
ang Manluluwas mao ang dalan [tan- awa sa Juan 
14:6]. Gusto sa Dios nga makakat- on kamo sa 
Iyang Anak, si Jesukristo, ug makasinati sa dako 
nga kalinaw ug kalipay nga moabot gumikan sa 
pagsunod sa dalan sa balaang pagkadisipulo. 
(Dieter F. Uchtdorf, “Pagdawat og usa ka 
Pagpamatuod sa Kahayag ug Kamatuoran,” 
Liahona, Nob. 2014, 21)

• Kanus- a ka o ang usa ka tawo nga imong nailhan 
nakasinati og halawom nga kalinaw ug kalipay nga 
miabot gumikan sa pagsunod kang Jesukristo? 

• Unsa ang pipila sa paagi nga kita makasunod sa 
Manluluwas pabalik sa Langitnong Amahan?

• Unsaon nato sa pagkahibalo kon anaa ba kita sa 
hustong dalan?

Si Jesukristo mao ang punoan (Juan 15:5)

Si Jesukristo migamit og usa ka pagkompara aron 
sa pagtudlo sa Iyang mga disipulo mahitungod sa 
ilang relasyon Kaniya. Basaha ang Juan 15:1–11, nga 
mangita niini nga pagkompara. Kon naghimo ka 
og lista sa daghang mga ngalan [title] ug mga tahas 
ni Jesukristo sa miagi nga leksiyon, mahimo nimo 
kining dugangan sa unsay imong mga nadiskobre-
han sa Juan 15.

• Unsa sa imong hunahuna ang gitudlo ni Jesukristo 
dinhi niini nga pagkompara?

• Unsa nga mga kamatuoran ang mahimo nimong 
makat- onan gikan niini nga pagkompara mahitu-
ngod sa atong relasyon kang Jesukristo?

Si Elder Jeffrey R. Holland sa Korum sa Napulog 
Duha ka Apostoles mipasabot nga ang pagdapit sa 
Manluluwas nga mosunod Kaniya mao ang pagdapit 
kanato “sa pagpabilin,“ sa . . . pagpuyo sa kahangt[o]
ran” (“Pabilin Kanako,” Liahona, Mayo 2004, 32). Si 
Elder Holland mipasabot nganong importante kaayo 
alang kanato ang pagdawat sa pagdapit sa Manluluwas 
nga magpabilin diha Kaniya. 

Si Jesus miingon, “Kay kon wala ako, wala kamoy 
mahimo” [Juan 15:5]. Ako mopamatuod nga 
mao kana ang kamatuoran sa Dios. Si Kristo mao 
ang tanan kanato ug kita gayod “magpabilin” 
diha Kaniya sa kanunay, dili matarog, makanu-
nayon, sa kahangtoran. Kay aron ang bunga sa 
ebanghelyo molipang ug mopanalangin sa atong 
mga kinabuhi, kita kinahanglan gyod nga lig- ong 
magkupot Kaniya, ang Manluluwas natong tanan, 

ug niining Iyang Simbahan, diin nagdala sa Iyang 
balaang ngalan. Siya ang tinuod nga tanom nga 
parras nga mao ang atong tinuod nga tinubdan 
sa kalig- on ug ang mao lamang nga tinubdan sa 
kinabuhing dayon. Diha Kaniya dili lamang kita 
makalahotay apan kita usab mopatigbabaw ug 
magmadaugon niining balaanong kawsa nga 
dili gayod mopakyas kanato. (Jeffrey R. Holland, 
“ Abide in Me,” Ensign o Liahona, Mayo 2004, 32)

Ang Basahon ni Mormon makatabang nimo nga 
madugangan ang imong pagsabot sa unsay imong 

gitun- an sa Bag- ong Tugon. Basaha ang Alma 26:12, 
ug hunahunaa ang mahitungod sa kon unsay kalam-
bigitan niini sa Juan 15:1–11. 

• Unsa ang pipila ka mga bunga (mga resulta o mga 
panalangin) nga imong nakita sa imong kinabuhi 
dihang naningkamot ka nga magpabilin diha kang 
Jesukristo?

• Unsa ang pipila ka mga aksiyon nga imong mabu-
hat aron matabangan ka nga magpabilin diha kang 
Jesukristo?

